
خەڵكی چوارتا داوای تاپۆكـــــــــــــــــــــــــــردنی خانووەكانیان دەكەن 
  قەزای ش������ارباژێڕ كە ش������ارۆچگەی چوارتا ناوەندی ئیدارەكەیەتی و ناحیەكانی )سیتەك - زەڵان - سیوەیل – گاپیلۆن(
و دەیان گوند لەخۆدەگرێت، ژمارەی دانیش������تووانەكەی زیاتر لە 18 هەزار كەسە، خەڵكی ناوچەكە زیاتر بەكاری كشتوكاڵ و 
باخداری و ئاژەڵدارییەوە خەریكن. ناوەندی قەزاكە كەوتۆتە س������ەر ڕێگایەكی سەرەكی ستراتیژی ئەویش ڕێگای )سلێمانی – 
ئێران(ە. هەرچەندە لەلایەن حكومەتی هەرێمی كوردس������تان كارو پرۆژە بۆ ئەم س������نوورەكە كراوە، بەڵام لەبواری خزمەتگوزاری 
و ڕێگاوبانەوە خەڵكی داواكارییان هەیە. وەكو تیمی )گۆڤاری گوڵان( لەس������ەردانێكمان بۆ قەزای ش������ارباژێڕ و س������نوورەكە 
چەن������د هاووڵاتییەكمان دواند ئەو گلەیی و گازندەو داواكارییەی خەڵكەكە هەیبوو لەگەڵ چەند پرس������یارێكی تر ڕووبەڕووی 
)ئ������اوات محەمەد( قایمقامی قەزای ش������ارباژێڕمان كرد. لەم ڕاپۆرت������ەدا داواكاری هاوڵاتیان و پوختەی وەڵامەكانی قایمقام 

دەخەینەڕوو.

خەڵكی چوارتا داوای تاپۆكـــــــــــــــــــــــــــردنی خانووەكانیان دەكەن 
گوندەكان گرفتی رێگاوبانیان هەیە 

كەموكوڕی لە كەرتی تەندروستیدا هەیە

ژمارەیەكی زۆری كێڵگەكانی مین پاك نەكراونەتەوە

بۆ شوێنەوارەكان هیچ نەكراوە

ئەو زەوییانەی بۆ 
وەبەرهێنان تەرخان كراوە 

مامەڵەی كوژاندنەوەی 
زەوییان بۆ نەكراوە 

داواكاری هاوڵاتیان 
تاپۆنەكردن������ی خان������ووەكان لەچوارتا بەیەكێك 
لەو كێش������ە س������ەرەكیانەی هاوڵاتیان دادەنرێت 
كە س������اڵانێكە خەڵكی چوارتا لەچاوەڕوانی 
چارەسەركردنی ئەم گرفتەدان؛ لەمبارەیەوە لە 
گەڕەكی نێرگزەكان نەس������رەدین عەلی وتی:) 
لە قەزای ش������ارباژێڕ بەگشتی كێشەی تاپۆ 
نەكردنی خانووەكانمان هەیە، هەر ئەو كێشەیەش 
وایكردووە خەڵكەكە لە پێش������ینەی خانووبەرە 
بێبەش بن(، هەر سەبارەت بەگرفتی تاپۆكردنی 
خانووەكان ئەمین سەعید وتی: )دروستكردنی 
خان������وو لەناوچەكەمان زۆر ق������ورس و گرانە، 
چونك������ە لەلایەك ك������رێ و تێچوونی هێنانی 
ناوچەیەكی  زۆرەو  بیناس������ازی  كەرەس������تەی 
شاخاویشەو زەحمەتیەكی زۆری دەوێت تاوەكو 
خاكەكە رێك دەخرێت������ەوە، لەگەڵ بوونی ئەم 
زەحمەتیەش تاپۆنەكردنی زەوی و خانووەكانی 
هاووڵاتیان لەم س������نوورەدا بارقورساییەكی ترە 
بەسەر هاوڵاتیانەوە، هەر بۆیە داواكارین خانوو 
و زەوییەكانی نیشتەجێبوونی قەزاو سنوورەكە 
بەس������ەر خاوەنەكانیان تاپۆ بك������ەن تاوەكو لە 
هاوكاری یارمەتی حكوم������ەت بێبەش نەبن. 
لە گەڕەكی دارەجەژن������ەش هاووڵاتی نازەنین 
جەلال س������ەرەڕای بوونی گرفت������ی قوتابخانە 
ك������رد ئەویش  ئام������اژەی بەداواكارییەكی تر 
نەهێشتنی  بەخوێندنی  گرنگیدانە  مەسەلەی 
نەخوێن������دەواری لەم رووەوە وتی: س������ەرەڕای 
ئەوەی پێویستمان بە بینایەی قوتابخانە هەیە 
لەبەر ئەوەی ئێستا قوتابخانەكان دوو دەوامی 
و س������ێ دەوامی تێدایە، هاوكات پێویستیمان 
ب������ە دەوامێك������ی نەهێش������تنی نەخوێندەواری 
ب������ۆ ئافرەتانیش هەیە، هەرچەندە لە بەش������ی 
نەهێش������تنی  خوێندنی  قەزاك������ە  س������ەرەوەی 
نەخوێندەواری هەیە، بەڵام ئەوە بۆ ئەو گەڕەك 
و بەشی خوارەوەی چوارتا دوورەو ناتوانین لە 
پڕۆسەی خوێندن و فێربوون بەشدار بین. هەر 
لەم رووەوە هاوڵاتی عوس������مان قادر 
داوای دروستكردنی بینایەی 
قوتابخان������ەی 

ك������ردو وتی : حكومەت������ی هەرێم بینایەیەكی 
گ������ەورەی قوتابخانەمان بۆ دروس������ت دەكات 
بەڵام زۆربەی بینایەكانی تری قوتابخانەكان 
پێویس������تیان بەچاككردنەوەو نوێكردنەوە هەیە، 
هەرێم  لەحكومەتی  داواكاریم������ان  هەربۆی������ە 
ئەوەیە زیاتر بینایەی قوتابخانەمان بۆ دروست 
بكات. هەروەه������ا هاووڵاتییەكی تر بە ناوی 
س������دیق ئەحمەد وتی: قەزاكەمان پێویس������تی 
بەرفرەوان  و  نەخۆش������خانەیەكی هاوچەرخ  بە 
هەی������ە كە هەموو بەش������ەكانی تەندروس������تی 
و پزیش������كی لەخۆ بگرێت، نەك وەكو ئێس������تا 
لە هەندێ حاڵەتدا دەبێت نەخۆش س������ەردانی 
نەخۆش������خانەكانی شاری س������لێمانی بكەن بە 
تایبەتی نەخۆشی ئافرەت و دوو گیان، چونكە 
ئێس������تاكە هۆڵ������ی منداڵبوون  بنكەیەی  ئەو 
و ل������ە دایكبوونی نیی������ە لەكاتێكدا ناكرێت لە 
ش������ارۆچكەكە و س������نوورەكە نەخۆشخانەیەك 
نەبێت هۆڵی منداڵبوونی تێدا بێت . هەروەها 
پێویستە حكومەت و لایەنی پێوەندار ژمارەیەك 
پارچە زەوی بەس������ەر فەرمانبەرو مامۆستاو 
ه������ەژاران دابەش ب������كات، لایەن������ی بەرپرس 
ب������دات تاوەكو زەوی نیش������تەجێبوون  هەوڵێك 
بەسەر هاووڵاتییانی قەزاو سنووری شارباژێڕ 
دابەش ب������كات. وەك������و داواكاری گەنجانیش 
گەنجێك بە ناوی محەمەد عوس������مان وتی: 
)ئێمە وەك������و گەنجانی چوارت������ا هیچ كارو 

پڕۆژەیەكم������ان بۆ ئەنج������ام نەدراوە و 
لە كاتی ڕۆژانی پش������وو و هاویندا 
شوێنێكی وەكو یاریگا و پارك نییە 
ڕووی تێ بكەین، داواكاریش������ین لە 
وەرزی هاویندا خولی جۆراوجۆرمان 
لە  هەروەه������ا  بكرێت������ەوە..(،  ب������ۆ 
سامانییەكان  گەڕەكی 
ێ���ك������ی  ر ێ�����ك��ا ك�����ر

ش������ارەوانیمان بە ن������اوی نەریم������ان لە كاتی 
كاركردنیدا دواند و وتی: ئیشوكارەكانمان زۆر 
زەحمەت و قورسە بە تایبەتی لەبەر ئەوەی من 
بە تەنیا لەو تراكتۆرە زبڵوخاشاكی ماڵەكان بار 
دەكەم، مەبەس������ت لەمە ئەوەیە كە كارمەندمان 
كەمە و ئامێریش بە پێی پێویست نییە. دلاوەر 
سەلامیش لە گەڕەكی شاخی تیشكی خستە 
س������ەر كەموكوڕییەكی تر و وت������ی: )تۆڕی 
كارەبای گەڕەكەكەمان كۆنەو پێویس������تی بە 
چاككردن و نۆژەنكردنەوە هەیە، هەروەها لەبەر 
نەبوونی سەلەی كارەبا لە كاتی گرفتی كارەبا 
و پچڕان و چاككردنی گڵۆپی رووناككەرەوەی 
شەقامەكە تووشی زەحمەتی دەبین(. سەبارەت 
بەكەموك������وڕی خزمەتگ������وزاری لەگوندەكان 
هاووڵاتی������ە نەبەز ق������ادر وت������ی: گوندەكانی 
س������نووری شارباژێڕ بەگش������تی یاخود بەشی 
زۆریان ڕێگاوبانەكانی خراپن بۆ نموونە گوندی 
زێوێ و چنارەو ئاڵەك و گۆزێ و پێنجوین و 
گۆڕەدێ و بەوەزان ڕێگاوبانەكانیان لەئاس������ت 
پێویس������تدا نییە و ڕێگای زۆربەی گوندەكان 
تەنیا چەوڕێژكراون و لەوەرزی بارانبارین ئەو 
لەو  تێكدەچێ������ت، هەروەها زۆر  چەوڕێژیەش 
گوندانە كێشەو گرفتی ئاویخواردنەوەیان هەیە، 
هەر بۆیەش گوند هەیە بە تەواوی چۆڵیكردووە 
هەر چەندە هۆكاری چۆڵكردنەكەش تەنیا بۆ 
كەموكوڕی خزمەتگوزاری ناگەڕێتەوە، بەڵكو 
پەیوەندی بە پەیداكردنی بژێوی ژیانیش������ەوە 
هەیە. ئەو هاووڵاتییە لە درێژەی قس������ەكانی 
ئام������اژەی ب������ەوەدا كە لەلای������ەن دەوڵەمەند و 
هەن������دێ خەڵكەوە چەندی������ن ڕووبەری زەوی 
بەرفرەوان������ی كش������توكاڵی تەلبەندكراوەو بگرە 

زێدەڕۆیی لەسەر زەوی دەوڵەتیش كراوە.  

بەدەنگەوەهاتن������ی  و  بەدواداچ������وون  ب������ۆ 
داواكاری������ی خەڵكی چوارتاو س������نوورەكە 
چەندین پرس������یارمان رووب������ەرووی ئاوات 
محەم������ەد قایمقامی ش������ارباژێڕ كرد كە 
پوختەی وەڵامەكانی لێرەدا بڵاودەكەینەوە. 

كوژاندنەوەی زەوی گرفتێكی گەورەی 
ئیدارەی شارباژێرە

سەبارەت بە ماستەرپلان كە بۆ بەرفراوانبوونی 
هەموو شارو شارۆچكەیەك زۆر گرنگ و 
پێویستە قایمقامی قەزای شارباژێڕ وتی: 
لە ناو سەنتەری قەزاكەدا شارەوانی هەیەو 
ماستەرپلانی بۆ ئەنجام دراوە و پەسندیش 
ك������راوە و هەر هەموو لایەن������ە پێوەندارەكان 

ماوەتەوە و بۆ چارەسەركردنی ئەو كێشەیە 
ب������ە چەند قۆناغی������ك هەوڵمان ب������ۆ داوە، 
كۆنەكەی  ش������ارۆچكە  یەكەمی  قۆناغی 
چوارتایە كە ئێس������تاكە كارو مامەڵەكەی 
تەواو بووە، قۆناغی دووەمی ش������ارەوانی و 
كشتوكاڵ ئێستا كاری تێدا دەكەن و ئێستا 
فەرمانبەرێكم������ان لە ش������اری هەولێرە بۆ 

ڕاپەڕاندنی كارو مامەڵەكە. 
كەمی بینایەی قوتابخانەو گرفتی 

میلاكاتی پەروەردە 
س������ەبارەت بەكەرتی پ������ەروەردە و هەبوونی 
دوو دەوامی و س������ێ دەوامی و چۆنیەتی 
ئەم  گرفتەكانی  كێش������ەو  چارەسەركردنی 

دەك������ەن،  كار  ماس������تەرپلانەكە  بەپێ������ی 
هەروەها لە س������یتەك و گاپیلۆن و هەموو 
شارۆچكەكانی تری ئەو سنوورە شارەوانیان 
لێیەو ماستەرپلانی ئەو شوێنانەش لە ژێر 
ئیش������كردندایە و قۆناغی باش������ی بڕیووە، 
بەڵام یەكێك لەو كێش������انەی لەم سنوورەدا 
ڕووبەڕوومان دەبێتەوە كوژاندنەوەی زەوییە، 
لەبەر ئەوەی میكانیزم������ی كوژاندنەوە لە 
وڵات������ی ئێمەدا زەحمەت و قورس������ە، بۆیە 
پێویس������تە بۆ ئەو مەبەستە دەسەڵاتەكان لە 
وەزارەتی كش������توكاڵ و داد و شارەوانی و 
ت������ر بەتەنیا نەمێنێتەوە  پێوەنداری  لایەنی 
دابەزێت������ە  بەڕێوەبەرایەتیی������ەكان  ب������ۆ  و 

بوارە قایمقامی قەزای شارباژێڕ وتی: بۆ 
چارەسەركردنی دوو دەوامی و سێ دەوامی 
ئێستا لە ناو چوارتا قوتابخانەیەكی 18پۆلی 
لەژێر جێبەجێكردندای������ە و قوتابخانەیەكی 
12پۆلیش������مان بۆ كراوە و قوتابخانەیەكیش 
هەبوو كە چەندین ج������ار نۆژەنكراوەتەوە و 
نهۆمی دووەمیش������ی بۆ دروس������تكراوە، بە 
تەواوبوونی قوتابخانە 18پۆلیەكە بەش������ی 
زۆری كێش������ەكان بەتایبەت������ی قەرەباڵغی 
پۆل������ەكان و دوو دەوامی و س������ێ دەوامی 
لە ناو س������ەنتەری چوارتا چارەسەر دەبێت، 
لەلایەكی ترەوە ناكرێ������ت لە گەڕەكێك كە 
ژمارەی قوتابییەكانی كەم بێت قوتابخانەیەك 

خوارەوەو لەس������ەر ئاس������تی پارێزگاكانیش 
لیژن������ەی تایبەت ب������ەو كارە دابمەزرێت بۆ 
ئەوەی میكانیزم������ی كاری كوژاندنەوەی 
زەوی خێراتر بكرێت. لە س������نووری قەزای 
ش������ارباژێڕ چەند پارچ������ە زەوییەكمان بۆ 
وەبەرهێن������ان تەرخانكراوە، بەڵام تا ئێس������تا 
مامەڵ������ەو كاری كوژاندنەوەیان بۆ نەكراوە 
ئەم������ەش خۆی لە خۆیدا كێش������ەیە. بەڵام 
لە ڕووی زێدەڕۆییەوە لە ناو شارۆچكەی 
چوارت������ا ئەو كێش������ەیەمان نەب������ووە، بەڵام 
ئێستاكە كێشەیەكی ترمان ڕووبەڕوو بۆتەوە 
ئەویش زێدەڕۆیكردنە لەسەر زەوی دەوڵەت، 
بۆ ئەم مەبەس������تە لیژنەمان لەسەر ئاستی 
قەزاو ناحیەكانی س������نوورەكە دروستكردووە 
بۆ ڕووبەڕووبوونەوەی ئەو كێش������ەیە و ئەو 
كێشەیەش تەنیا لە لای ئێمەوە نییە هەموو 
شارو شارۆچكەكانی هەرێمی كوردستانی 

گرتۆتەوە.
هەوڵمانداوە خانووی هاوڵاتیان

تاپۆ بكرێت
س������ەبارەت بە تاپۆ نەكردنی خانووەكان لەم 
س������نوورە بەسەر هاووڵاتیان كە داواكاری و 
گلەییەكی زۆری لەس������ەر هەیە لە لایەن 
ش������ارباژێڕ  قەزای  قایمقامی  خەڵكەكەوە 
وتی: لەڕێگای شارەوانی و بەڕێوەبەرایەتی 
تێبینەرایەت������ی  كش������توكاڵی ش������ارباژێڕو 
تاپۆی چوارتاوە هەوڵێكی زۆرمانداوە كە 
خانووەكانی ئەو قەزایە بەسەر خاوەنەكانیان 
تاپۆ بكرێت و كێشە سەرەكییەكە ئەوەیە ئەو 
خانووانەی سەنتەری قەزاكە كە چوارتایە 
كە لە كاتی خۆیان دروس������تكراون لەس������ەر 
زەوی كش������توكاڵی بووە و ئ������ەو زەویانەش 
كوژاندنەوەی بۆ نەكراوەو هەر بە كشتوكاڵی 

پێویستیمان بە 
نەخۆشخانەیەكی بەرفراوان 

هەیە

دووساید كردنی نێوان 
چوارتا – سلێمانی لەقۆناغی 

دیزایندایە 

هەوڵمانداوە خانووەكانی 
هاوڵاتیان تاپۆ بكرێت و ڕێگا 
لە زێدەڕۆیكردنە سەر زەوی 
دەوڵەت بگرین 

قایمقامی قەزای شارباژێڕ:

دروس������ت بكرێت و میلاكاتیشی بۆ دابین 
بكرێت، بۆی������ە گەڕەك������ی نێرگزییەكان و 
هی تری������ش قوتابخانەیان نیی������ە، لەبارەی 
ل������ە دامەزراندا  میلاكات������ەوە داواكاری������ن 
بەپێی ژمارەی دانیش������توان نەبێت، چونكە 
بەمش������ێوەیە زیاترین دامەزراندن بەر شاری 
سلێمانی دەكەوێت و ساڵانەش بەپێی خاڵ 
و سیستەمەكەش ئەو مامۆستایەی ماوەی 
خۆی لە ق������ەزاو ناحیەكان ت������ەواو دەكات 

دەگوازرێتەوە بۆ ناو شاری سلێمانی. 
خراپی ڕێگاوبانی گوندەكان

س������ەبارەت بە ڕێگاوبانەكان ك������ە دەبینین 
ڕێگای نێوان سلێمانی- چوارتا یەك سایدە 
و تەنانەت ڕێگاوبانی گوندەكانیش بەپێی 
پێویست نییە، لەم رووەوە قایمقامی قەزای 
ش������ارباژێڕ وتی: دوو سایدكردنی ڕێگای 
نێوان س������لێمانی – چوارت������ا لە قۆناغی 
دیزاینكردن دایە و كۆمپانیایەكی ش������ارەزا 
و پسپۆڕی ئێرانی ئەنجامی دەدات، بەڵام 
بۆیە  پێویس������تە  بودجەیەكی زۆری  ئەمە 
ناتوانرێت ب������ە یەك قۆناغ جێبەجێ بكرێت 
و ئەو پڕۆژەیە كراوەتە چەند قۆناغێك كە 
بەمش������ێوەیە دیاریكراوە )قۆناغی یەكەم: 
س������لێمانی – تۆنێلەك������ە، قۆناغی دووەم: 
تۆنێلەكە – س������یتەك، قۆناغی س������ێیەم: 
سیتەك – چوارتا(، ئێمە بەشێك لە ڕێگای 
سەرەكی ناو چوارتامان بە دووساید كردووە 
و ئەمساڵ بودجەیەك لە ڕێگای وەزارەتی 
ش������ارەوانییەوە هەیە ب������ۆ زیاتركردنی دوو 
سایدەكەی ناو چوارتا . هەروەها سنووری 
ش������ارباژێڕ لە چاو ناوچەكان������ی ترەوە لە 

ڕووی ڕێگاوبان������ەوە كاری باش������كراوە و 
بەش������ی زۆری لە ڕێگاكانی س������نوورەكە 
قیڕتاوكراوە، هەر ب������ۆ نموونە لە چوارتاوە 
تا دۆڵی جافایەتی و تا ناحیەی سیوەیل 
و تا ناڵپارێز بە س������نووری ناحیەی زەڵانە 
هەر هەموو قیڕتاوكراوە و بەشێكی ڕێگا 
س������ەرەكیەكانی گوندەكان������ی س������نوورەی 
ش������ارباژێڕ و س������یتەك قیڕتاوە، بەڵام ئەوە 
مانای ئەوە نییە ئێمە لەمبارەوە كێش������ە و 
كەموكوڕیمان نییە، بەڵكو لە هەندێ شوێن 
وەكو س������نووری ناحیەی زەڵان و سیتەك 
چەند گوندێكمان هەی������ە ڕێگاوبانەكانیان 
لە ئاستی پێویست نییە و ڕاستە سیانەی 
ئەو ڕێگایانەمان كردووە، بەڵام خواس������تی 
خەڵكەك������ە دابی������ن ناكات بۆی������ە خەڵكی 

ئ������ەو گوندانە هەقی خۆیان������ە ڕێگاوبانی 
گوندەكانی������ان بۆ ب������اش و قیڕتاو بكرێت، 
س������ەبارەت بەو ڕێگا س������تراتیژیەی كە لە 
چوارتاوە دەس������ت پێدەكات تاوەكو پێنجوین 
و درێژی ئ������ەو ڕێگایەش 46كیلۆمەترە و 
ئەو پڕۆژەیە لە بەرنامەو پلانی 2012دایە 
و ئ������ەو پڕۆژەیە پارەیەكی زۆریش������ی بۆ 
جێبەجێكردنی دەوێت، ئەو ڕێگایە ئەگەر 
بازرگانییەوە سنوورەكان  لە ڕووی  بكرێت 
سوودێكی  دەبەس������ترێنەوەو  بەیەكتر  زیاتر 
زۆری ب������ۆ هەم������وو ناوچ������ەكان دەبێت و 
قەرەباڵغی س������ەر ڕێگای ش������ارەزوور كەم 
دەكات������ەوەو ماوەی نێوان ڕێگاكەش كەمتر 
دەبێتەوە، هاوكات ئێستاكە پردێك لە نێوان 
قەزای ماوەت بۆ پش������دەر لە جێبەجێكردن 

دایە و لە80%ی تەواو بووە.
لە 10 ساڵدا بەبڕی 57 ملیار دینار 

پرۆژەی شارەوانی ئەنجام دراوە
س������ەبارەت بە پ������ڕۆژەو كەموكورییەكانی 
وەزارەت������ی ش������ارەوانی و گەش������توگوزار 
قایمقامی قەزای ش������ارباژێڕ وتی: لە ناو 
س������ەنتەری چوارتا لە 10س������اڵی ڕابردوو 
ب������ە بڕی 57ملیار دین������ار كارو پڕۆژە لە 
لایەن وەزارەتی ش������ارەوانی و گەشتوگوزار 
ئەنج������ام دراوە، ئەو بڕە بودجەیە بە بەراورد 
بە ڕووبەر و ژمارەی دانیش������توانی چوارتا 
بودجەیەكی زۆرە، هاوكات بۆ س������ەوزكردن 
و دارچاندن كاری باش كراوەو لە بەش������ی 
خ������وارەوەی چوارتا نەمامگەیەك لەس������ەر 
ڕووبەری زیاتر لە 20 دۆنم زەوی دروست 
ك������راوە ك������ە دەتوانرێت ئەو ش������وێنە تەنیا 

قوتابخانە 18پۆلیەكە
بەشی زۆری كێشەكانی 

قەرەباڵغی پۆلەكان و دوو 
دەوامی و سێ دەوامی

 لە ناو سەنتەری چوارتا 
چارەسەر دەكات

لە سنووری ناحیەی زەڵان و 
سیتەك چەند گوندێك هەیە 
ڕێگاوبانەكانیان لە ئاستی 

پێویست نییە

نەمامگە نەبێت، بەڵك������و بكرێتە پاركیش 
و خەڵك س������ەردانی بكەن، ئەمساڵیش لە 
پلاندایە چەند باخچەیەك دروست بكرێت و 
بودجە هەبێت ئەوە شارەوانی كاریان لەسەر 
سەرسیر(ش  )سەیرانگەی  لەسەر  دەكات. 
كارمان كردووە و شوێنێكمان دا بە بەڵێندەر، 
ب������ەڵام كاری بەڵێندەرەكان لە ڕووی پڕۆژە 
و  داواكاری  بەپێ������ی  گەش������تیارییەكان 
خواس������تی ئێمە نیی������ە، هەروەها لە بواری 
شوێنەوارەوە لە سنووری ئێمە تا ئێستا نە 
ڕووپێوو نە ماستەرپلانێك بۆ شوێنەوارەكان 
نەكراوە، كە دەزانین ئەو ناوچەیە ژمارەیەك 

شوێنەواری.
كێڵگەكانی مین

سەبارەت بە كێلگەكانی مین و هەڵگرتنەی 
مین و پاككردنەوەی سنوورەكە قایمقامی 
ق������ەزای ش������ارباژێڕ وت������ی: كێڵگەیەكی 
زۆری مین لەناوچەكەمان هەیە و لەلایەن 
بەڕێوەبەرایەت������ی می������ن و رێكخراوەكانەوە 
هەوڵ������ی زۆر دراوە ب������ۆ پاككردنەوەی ئەو 
كێڵگانە بەڵام تا ئێس������تا ناوچەیەكی زۆر 
ماوە كەمین رێژەو نەتوانراوە بەپێی پێویست 
كاری لەس������ەر بكرێت چونكە لە ناوچەی 
ش������اخاوی ناتوانرێ������ت ئامێری كاس������یحە 

بەكاربهێنرێت . 

كەرتی تەندروستی
سەبارەت بەكەرتی تەندروستیش قایمقامی 
ش������ارباژێر وتی: ئێمە هەر زوو پێشنیاری 
گەورەمان  نەخۆشخانەیەكی  دروستكردنی 
لەسنووری چوارتا كرد، بەڵام لەبەر نزیكی 
نەخۆشخانەی قەڵاچۆلان وا بەپێویست زانرا 
ئەم داواكارییەی ئێمە دوابخرێت، ئێس������تا 
ئەو نەخۆش������خانەیە نەیتوانیوە بەڵێنەكانی 
خۆیان جێبەجێ بكەن، ئێس������تا پێش������نیار 
دەكەین نەخۆشخانەیەك لەسنووری چوارتا 
بكرێتەوە كە هۆڵەكانی نەش������تەرگەری و 

لەدایكبوونی تێدا بێت.
گرفتی ئاویخواردنەوەی گوندەكان

سەبارەت بەچۆڵبوونی هەندێك لەگوندەكان 
قایمقام������ی ش������ارباژێر وت������ی : نەبوونی 
خزمەتگوزاری ی������ا كەموكوری لەمبوارەدا 

تەنی������ا هۆكارێ������ك نییە ب������ۆ چۆڵبوونی 
گون������دەكان، بۆ ئەو گوندان������ەی گرفتی 
ئاویخواردنەوەیان هەی������ە كاریان بۆ كراوەو 
لەسەر بودجە رانەوەستاوین، تەنیا كێشەمان 
ئەوەیە لەهەندێك شوێندا كاتێك پشكنینی 
جیولۆجی بۆ دەكرێت ئاوی ژێرزەوی تێدا 
نییە، بۆیە زیاتر پش������تمان بەئاوی چەم و 
رووبارەكان بەستووە كە ئەمجۆرە پرۆژانەش 
بۆ ئەو هەموو گوندان������ە كات و بودجەی 

زۆری دەوێت.
نەبوونی دەسەڵاتی دارایی

تایبەت  پرس������یارێكی  بەوەڵامی  سەبارەت 
بەبوونی دەسەڵاتە كارگێڕی و داراییەكان 
بۆ خێرا بەڕێوەبردن������ی كارەكان قایمقامی 
ش������ارباژێر وت������ی : ئێم������ە لەس������نووری 
قایمقامیەت گرفتمان لەرووی دەس������ەڵاتی 
كارگێڕییەوە نییە تەنیا یەكەی ژمێریاریمان 
نییە هەر بۆیە تا ئێستا دەسەڵاتە داراییەكان 
ڕێگرە  ئەم������ەش  پارێزگادایە  لەدەس������تی 
بۆیە  ئەركەكانمان،  جێبەجێكردنی  لەبەردەم 
پێویستیمان بەس������تافێكی ژمێریاری هەیە 
تاوەكو لە ڕێگای بودجەیەكەوە ئەركەكانی 

خۆمان بەباشتر جێبەجێ بكەین .

نەمامگەیەك لەسەر
 ڕووبەری زیاتر لە 

20 دۆنم زەوی دروست 
كراوە

تا ئێستا ناوچەیەكی 
زۆر ماوە كەمین رێژەو 

نەتوانراوە بەپێی پێویست 
كاری لەسەر بكرێت


